《瑜伽師地論》卷057


《瑜伽師地論》卷57〈攝決擇分‧五識身相應地意地〉之七

（大正藏：冊30，613a5-620c21；披尋記
：冊三，頁1869-1913）
第二章　問答正決擇二地
第二節　廣明六種善巧
第五項　處非處善巧
5.處非處善巧
(613a10)如是已說緣起善巧。處非處善巧，我今當說。

(1)開列四門
總嗢拕南曰：體、顯現初，門、差別後。
(2)依門辨釋
A.出體性
問：何等為處？

答：於彼彼事，理無相違。

問：何等非處？

答：於彼彼事，理有相違。
→是名處非處體。

B.辨顯現
問：何故世尊顯示處非處善巧耶？

答：為欲顯示染污清淨正方便智無失壞故。

C.解釋門
(Ａ)依成等四分別門義
a.開四門
問：應以幾門觀察處非處耶？

答：四。由佛世尊但以四門宣說一切處非處故。何等為四？一、成辦門；二、合會門；三、證得門；四、現行門。
問：何緣以此四門說處非處？

答：為欲示現遍一切種差別門故。

b.依四門辨
	總　　問
	云何「一切種差別」？

	依四門答

1.成辨門
	謂依初成辦門，彼所不攝餘差別相，我當顯示。當知此差別略說有三種：一、諸根越所作故；二、大種越所作故；三、資生越所作故。

	「諸根越所作」者：
	謂無處無位眼能聞聲、嗅香、嘗味、覺諸觸等，必無是處；能見諸色，斯有是處。
如眼根，如是所餘色根一一相望越用差別，如應當知。

	「大種越所作」者：
	謂無處無位地能造作水、火、風用，必無是處；(613b)能作地用，斯有是處。如是所餘大種展轉相望越用差別，如應當知。

	「資生越所作」者：
	謂無處無位從餘類種餘類芽生，必無是處；唯自種類，斯有是處。無處無位搆牛角等而出於乳，必無是處；搆彼乳房，斯有是處。無處無位鑽搖水瓶而出生酥，必無是處；鑽搖於酪，斯有是處。無處無位壓沙出油，必無是處；壓苣藤等，斯有是處。
無處無位鑽濕木等而出於火，必無是處；鑽於乾木，斯有是處。

	→如是等類，應當觀察初處非處門差別之相。

	2.合會門
	云何第二處非處門差別？謂

	依明闇
	無處無位光明、黑闇一時合會，無有是處；若有一處無第二生，斯有是處。


	依麁分水火
	無處無位麁分水、火一時合會，無有是處；隨有一種，斯有是處。

	依麁色聚
	無處無位二麁色聚同據一處，無有是處；若一極微，斯有是處。


	依同類二心心法
	無處無位同一種類二心、心法俱時合會，無有是處；一一而生，斯有是處。

	依同類善不善等法
	無處無位同一種類若善不善、若善無記不善無記、若苦若樂俱時合會，無有是處；隨有一種，斯有是處。

	依愛非愛果
	無處無位愛、非愛果俱時合會，無有是處；若隨有一，斯有是處。

	→如是等類，應當觀察第二處非處門差別之相。

	3.證得門
	云何第三處非處門差別？謂

	依「石女、非石女能生子」辨
	無處無位石女生兒，無有是處；若非石女，斯有是處。

	依「半擇迦、丈夫能生子」辨
	無處無位生半擇迦能生男女，無有是處；若諸丈夫，斯有是處。

	依「根具與否能對境辨」
	無處無位盲眼見色、聾耳聞聲、鼻舌壞者嗅香嘗味，無有是處；諸根不壞，斯有是處。

	依「具資糧與否能證道辨」
	無處無位未具資糧於現法中證學、無(613c)學究竟解脫，無有是處；已具資糧，斯有是處。

	依「得聖道與否能證三乘菩提」辨
	無處無位未得聖道能證涅槃及證聲聞獨覺菩提若證無上正等菩提，無有是處；已得聖道，斯有是處。

	依「諸界趣飲食」辨
	無處無位人趣有情以傍生趣草等飲食以充節會、若諸天眾食人飲食、色無色界食諸段食，無有是處；與此相違，斯有是處。

	依「諸身形捨得」辨
	無處無位不捨那落迦所有身形而得人身，如是不捨所餘身形而得餘身，無有是處；捨已方得，斯有是處。

	→如是等類，應當觀察第三處非處門差別之相。

	4.現行門
	云何第四處非處門差別？謂

	依大種自相作餘界相
	無處無位地捨自相成餘界相，無有是處；不捨自相，斯有是處。

◎如地，如是餘大種，如應當知。

	依不得天眼等
	無處無位生長欲界不得天眼見諸天色，無有是處；見人中色，斯有是處。

◎如是餘根，如應當知。

	依有貪瞋等
	無處無位有貪愛者貪愛覆蔽、貪愛未斷而於財利心離染著，無有是處。

如是瞋、癡，隨應當知。

	依不斷惑修菩提分法
	無處無位不斷貪等一切煩惱、隨煩惱纏修四念住，無有是處；與此相違，斯有是處。

◎如修念住，如是所餘菩提分法，當知亦爾。

	依不捨諍見等
	無處無位於如來所不捨諍見諍欲諍心、若不開許而能正面睹於如來，無有是處；若捨、若許，斯有是處。

	依一切智見
	無處無位一切智者一切見者有所知境而不了知、或復失念作非一切智者所作，無有是處；與此相違，斯有是處。

	依入地菩薩
	無處無位已入大地諸菩薩等於諸有情起故害心、或菩提心當有退轉，無有是處；與此相違，斯有是處。

	→如是等類，應當觀察第(614a)四處非處門差別之相。


(Ｂ)依四道理分別門義
復次，略有四處四非處，依前所說觀待道理、作用道理、證成道理、法爾道理，
應正觀察。若於如是所說道理不相違背，示現宣說，是名為「處」；若此相違，示現宣說，是名「非處」。

(Ｃ)合結
如是四處，并前所說，合成八種處非處善巧。

D.辨差別
問：緣起善巧、處非處善巧，何差別？

答：唯於因果生起道理，正智顯了，名緣起善巧；若於一切無顛倒理，正智顯了，名處非處善巧。

(3)結
所餘處非處善巧決擇文不復現。
第六項　根善巧
6.根善巧
如是已說處非處善巧。根善巧，我今當說。

(1)開列四門
總嗢拕南曰：初義、意、建立，廣分別為後。
(2)依門隨釋
A.解根義門
問：何等是根義？

答：增上義，是根義。

B.根意趣門
問：為顯何義？

答：為顯於彼彼事彼彼法最勝義。

C.辨建立門

(Ａ)正建立根
云何建立二十二根？
謂
	
	辨隨境界轉等
	辨受用顯境等
	辨受用內境等
	辨依止莊嚴等
	辨顯有情事等
	辨假設等
	辨防護等

	眼等五根
	1能取境增上義故，建立六根。
	1復次，受用顯境增上義故，建立六根。
	1復次，顯於內門受用境界增上義故，建立六根。

	1復次，依止端嚴增上義故，建立五根。
	1復次，顯有情事增上義故，建立六根。
	1復次，顯有情事增上義故，建立六根。
	1復次，依如是名，建立六根。
	當知此諸根依在家品施設建立。
	1復次，依修行者防護根門增上義故，建立六根。

	意根
	
	
	
	2能令依止隨自在轉增上義故，建立一根。
	
	
	
	
	

	男、女二根
	2安立家族相續不斷增上義故，建立二根。
	2受用隱境增上義故，建立二根。
	2顯於外門受用境界增上義故，建立二根。
	4依止出生增上義故，建立二根。
	2生有情事增上義故，建立二根。
	2顯了有情增長增上義故，建立二根。
	2依如是種、如是姓，建立二根。
	
	2堪得出家證沙門果增上義故，建立二根。

	命根
	3為活性命事業方便增上義故，建立一根。
	3受用境界時分邊際增上義故，建立一根。
	3受用內身增上義故，(614b)建立一根。
	3依止安住增上義故，建立一根。
	3令有情事若住若沒增上義故，建立一根。
	3顯了有情壽漸損減增上義故，建立一根。
	4依如是長壽、如是久住、如是壽量邊際，建立一根。
	
	3積集善品增上義故，建立一根。

	五受根
	4受用業果增上義故，建立五根。
	4受用境界發生雜染增上義故，建立五根。
	4受用外境及與內身發生雜染增上義故，建立五根。
	5依止損、益增上義故，建立五根。
	4顯諸有情受用境界增上義故，建立五根。
	4顯了有情興盛、衰損增上義故，建立五根。
	3依如是食、如是受苦樂，建立五根。
	
	4正知而行增上義故，建立五根。

	五善根
	5世間清淨增上義故，建立五根。
	5安立清淨增上義故，建立八根。
	5對治雜染、安立清淨增上義故，建立八根。
	6依止解脫增上義故，建立八根。
	5顯諸有情勝生方便增上義故，建立五根。
	5顯了有情功德、過失增上義故，建立八根。
	5依如是信、如是精進、乃至如是慧，如是向、如是果，建立八根。
	當知此諸根依出家品施設建立。
	(614c)
 5證沙門果諸方便道增上義故，建立五根。

	三無漏根
	6出世清淨增上義故，建立三根。
	
	
	
	6顯諸有情定勝
方便增上義故，建立三根。
	
	
	
	6證沙門果增上義故，建立三根。


(Ｂ)攝頌
中嗢拕南曰：隨境界轉等，由顯、及內門，莊嚴、二有情，假設、防護等。
D.廣分別門
(Ａ)略以八門分別
a.辨八門
	1.作業門

	眼等六根
	問：眼根作何等業？
	答：◎於諸色境已見、今見、當見為業。

◎如是耳根乃至意根所有作業，如應當知。

	男、女根
	問：男根、女根作何等業？
	答：父母妻子親戚眷屬互相攝受、顯現為業。

	命根
	問：命根作何等業？
	答：令諸有情墮在存活住持數中為業。

	五 受 根
	問：受所攝根作何等業？
	答：令諸有情領納一切興盛、衰損為業。

	五 善 根
	問：信等諸根作何等業？
	答：能生善趣及能圓滿涅槃資糧為業。

	三無漏根
	問：最後三根作何等業？
	答：能於現法趣、證涅槃為業。

	2.假實門
	問：如是諸根，幾是實有？

幾非實有？
	答：十六，實有；餘，非實有。
〔男女二根、命根、三無漏根非實有〕

	3.色心等分別門

	約五法辨相攝
	問：幾色所攝？
	答：七。〔眼等五根與男女二根〕

	
	問：幾心所攝？
	答：一，三少分。
〔「一」者：意根；「三少分」者：三無漏根中意分〕

	
	問：幾心法所攝？
	答：十，三少分。
〔「十」者：五善并五受根；「三少分」者：三無漏中除意分〕

	
	問：幾心不相應行所攝？
	答：一。〔「一」者：命根〕


	
	問：幾有為所攝？
	答：一切是有為；無有根是無為。

	舉假根以明所屬
	問：男女二根何等根分？
	答：是身根分。

	
	問：最後三根何等根分？
	答：是九根分，所謂：意根，信等五根，樂、喜、捨根。

	
	問：命根何等根分？
	答：此無所屬；依先業所引時量決定而建立故，唯說假有。

	4.善等三性門

	善
	問：幾善？
	答：或八、或五，及六少分。
〔「八」者：信等五及三無漏；「五」者：信等五；「六少分」者：意、五受少分〕

	不善
	問：幾不善？
	答：六少分。〔「六」者：意、五受少分〕

	無記
	問：幾無記？
	答：八，五少分。〔「八」者：七色根、命根；「五少分」者：意、苦、樂、喜、捨受少分〕

	5.有異熟等門

	辨有異熟
	問：幾有異熟？
	答：一，十少分。

〔「一」者：憂；「十少分」者：餘四受、信等五、意少分〕

	辨無異熟
	問：幾無異熟？
	答：十一，十少分。

〔「十一」者：七有色、命、三無漏；「十少分」者：信等五、四受及意少分〕

	辨有異熟助伴
	問：幾有異熟助伴？
	答：最後三，能助有可愛異熟法，令轉明盛，能感決定人天異熟。
 

	辨異熟
	問：幾是(615a)異熟？
	答：一，九少分。

〔「一」者：命根；「九少分」者：七色、意、捨少分〕

	辨有種子異熟
	問：幾有種子異熟？
	答：一切皆有。

	辨非異熟
	問：幾非異熟？
	答：十二，九少分。

〔「十二」者：信等五、三無漏、憂、苦、樂、喜；「九少分」者：七色、意、捨少分〕

	辨異熟生
	問：幾是異熟生？
	答：亦一切；種子所攝異熟所生故。

	6.界繫分別門

	欲界繫
	問：幾欲界繫？
	答：四，十五少分。

〔「四」者：謂男、女、憂、苦；「十五少分」者：眼等五根、命根、信等五根、意、捨、喜、樂少分〕

	色界繫
	問：幾色界繫？
	答：十五少分。

〔「十五少分」者：眼等五根、命根、信等五根、意、捨、喜、樂少分。〕

	無色界繫
	問：幾無色界繫？
	答：八少分。〔「八少分」者：信等五、意、命、捨少分〕

	不繫
	問：幾不繫？
	答：三，九少分。

〔「三」者：三無漏根；「九少分」者：信等五、喜、樂、捨、意少分〕

	7.依諸地辨

	約地
	問：未至地幾可得？
	答：十一。


	
	問：若未至地有喜根者，何故不如初靜慮地建立喜耶？
	答：由於彼地喜可動故。

	
	問：喜於彼有，何教為證？
	答：如世尊言：「如是，苾芻！離生喜樂滋潤其身、周遍滋潤、遍流遍悅；無有少分不充不滿。如是名為離生喜樂。」

此中初門說未至位；後門說根本位。

	
	問：初靜慮地幾根可得？
	答：◎十八。［眼等六、命、信等五、樂、喜、捨、三無漏根］

◎第二靜慮地亦爾。

	
	問：第三靜慮地幾根可得？
	答：十七。［眼等六、命、信等五、樂、捨、三無漏根］

	
	問：第四靜慮地幾根可得？
	答：十六。［眼等六、命、信等五、捨、三無漏根］

	
	問：空無邊處地幾根可得？
	答：◎十一。［信等五、意、命、捨、三無漏根］

◎如空無邊處地，識無邊處地、無所有處地，應知亦爾。

	
	問：非想非非想處地幾根可得？
	答：八。［信等五、意、命、捨根］

	辨漏無漏等
	問：初靜慮地所攝諸根，當言有漏？當言無漏？
	答：◎當言二種。
◎如初靜慮所攝諸根，乃至無所有處地所攝諸根，當知亦爾。

◎非想非非想處地所攝諸根，當言有漏 ─ 此約種類；若約相續，當言二種；又由煩惱解脫故，令彼諸根成無漏性。

	
	
	◎如有漏無漏，如是應斷不應斷、世間出世間，當知亦爾。

	辨受生成就根
	約欲界辨
	通依五趣
	問：若生欲界，當言成就幾根？
	答：容有一切。

	
	
	三惡趣
	問：生那落迦，成就幾根？
	答：(1)◎八，現行、種子皆得成就。
◎除三，所餘或成就、或不成就。

三，約現行不成就；

約種子或成就，謂般涅槃(615b)法，或不成就，謂不般涅槃法。

餘三，現行故不成就；種子故成就。
(2)如生那落迦趣，於一向苦，傍生、餓鬼，當知亦爾。

(3)若苦樂雜受處，後三種亦現行成就。


	
	
	欲界人天
	問：若生人趣，成就幾根？
	答：容有一切。如生人中，生天亦爾。

	
	
	缺根者
	問：諸缺根者成就幾根？
	答：除五，容有餘。［除五者：除男、女、三無漏根］

	
	
	具根者
	問：諸具根者，成就幾根？
	答：容有一切。

	
	
	半擇迦 
	問：諸半擇迦成就幾根？
	答：除五，容有餘。［除五者：除男、女、三無漏根］

	
	
	女根
	問：女成就幾根？
	答：容有二十一。［除男根］

	
	
	男根
	問：男成就幾根？
	答：亦容有二十一。［除女根］

	
	
	二形
	問：諸二形者成就幾根？
	答：容有十九。［除三無漏］

	
	
	斷善根有情
	問：斷善根者成就幾根？
	答：除八，容有餘。［除信等五、三無漏根］

	
	
	不斷善根有情
	問：不斷善根者成就幾根？
	答：容有一切。

	
	
	異生
	問：諸異生成就幾根？
	答：十九，除後三。［除無漏三根］

	
	
	見諦者
	問：諸見諦者成就幾根？
	答：容有一切。

	
	
	有學
	問：有學成就幾根？
	答：容有二十一。［除具知根］

	
	
	無學
	問：無學成就幾根？
	答：容有十九。［除未知欲知根、已知根、憂根］

	
	
	初果向
	問：預流果向成就幾根？
	答：容有二十。［除已知根、具知根］

	
	
	初果至三果向
	問：預流果成就幾根？
	答：亦容有二十。

◎如預流果，一來果向、一來果、不還果向，當知亦爾。


	
	
	不還果與四果向
	問：不還果成就幾根？
	答：容有十九。

◎如不還果，阿羅漢向亦爾。［除未知欲知、具知根、憂根］

	
	
	第四果
	問：阿羅漢果成就幾根？
	答：容有十九。［除前二無漏及憂根］

	
	約色界辨
	問：若生色界成就幾根？
	答：容有十八。［除男、女、憂、苦根］

	
	約無色界辨
	問：生無色界成就幾根？
	答：容有十一。
［「十一」者：信等五、意、命、捨、三無漏根］

	8.死生得捨門

	依欲界沒還生欲界
	依眼等五根
	問：若欲界沒欲界生時，當言捨幾根、得幾根？
	答：且約色根容有而說：或捨缺諸根、得缺諸根，或捨缺諸根、得具諸根；或捨具諸根、得具諸根，或捨具諸根，得缺諸根。或捨劣諸根、得劣諸根，或捨劣諸根、得勝(615c)諸根；或捨勝諸根、得劣諸根，或捨勝諸根、得勝諸根。

	
	
	
	

	
	意、命二根
	
	意根、命根勝劣得捨，當知亦爾。
	此約異熟果，故有差別。

	
	依五受根
	
	若諸受根勝劣得捨，隨其所應亦爾。
	

	
	依五善根
	
	若諸善根，約等流果，捨前前劣、得後後勝，非由生故，捨勝得劣，後邪方便乃有斯義。

	
	明無漏根
	
	最後三根，於一切位與生相違，是故不說。

	依上界生沒
	明有漏根
	問：從欲界沒、色界生時，捨幾根、得幾根？
	答：◎容捨下地一切，容得上地一切。
◎如欲界沒、色界生時，從欲界沒、無色生時，從色界沒、無色生時，當知亦爾。

	
	明無漏根
	
	◎最後三根，由證沙門果方便而得，不由沒生。

◎先修習力所任持故，後等流果轉盛而生；又能為緣，生異熟果，令轉明盛。



b.攝頌
中嗢拕南曰：業、實有、色等，善等、異熟等，若界、若諸地，及死生得捨。
(Ｂ)約六門復廣分別
a.先辨六門

(a)辨義門
	1.有境無境門
	問：幾根由境界義名有義？幾非耶？
	答：二十一名有義；一，非。
［「一」者，命根］

	2.助伴門
	問：幾於非色助伴義轉？
	答：七色根。［眼等五、男、女根］

	
	問：幾色非色為助伴耶？
	答：餘有義根。

	3.別辨所取義門
	問：五色根何義？
	答：色等五各別境。

	
	問：第六根何義？
	答：一切法。

	
	問：男女根何義？
	答：因欲相應，即觸所攝。

	
	問：五受根何義？
	答：隨順苦、樂、憂、喜、捨處，即六根義。

	
	問：信根何義？
	答：應得應捨所有境界。

	
	問：精進根何義？
	答：即於二種若得、若捨，俱無所憚。

	
	問：念根何義？
	答：於聞、思、修，憶持不忘。

	
	問：定根何義？
	答：奢摩他、毘缽舍那。

	
	問：慧根何義？
	答：所知真實。

	
	問：未知欲知根何義？
	答：修諦現觀者，從善法欲已去，於一切方便道中，
即彼五根義當知是此義。

	
	問：已知根何義？
	答：從預流果乃至金剛喻定，即彼五(616a)根義當知是此義。

	
	問：具知根何義？
	答：從初無學道乃至無餘涅槃界，即彼五根義當知是此義。

	4.有色無色門
	問：幾有色、有色為義？
	答：七。［七色根］

	
	問：幾無色、有色無色為義？
	答：除命根，餘一切。［餘者：除七色根、除命根］

	
	問：幾非有色非無色、非有色非無色為義？
	答：即此命根，是假法故。

	5.有見無見門
	問：幾有見、有見為義？
	答：一切非有見。一，有色，以有見為義；及餘非有色一分。


	6.有對無對門
	問：幾有對、有對為義？
	答：七有色、及餘無色無對一分。


	7.有漏無漏門
	問：幾有漏、有漏為義？
答：唯七。除最後二及苦、憂根；餘：有漏、無漏，以有漏、無漏為義。
當知：苦根：有漏、無漏，以有漏為義。
憂根：有漏，以有漏、無漏為義。
未知欲知根：若遠沙門果、世間行所攝，是有漏；若近沙門果、出世行所攝，是無漏。


	8.有為無為門
	問：幾有為、有為為義？
	答：一切是有為；八，有為為義；餘，有為、無為為義。


	9.有諍等門
	問：幾有諍、有諍為義？
	答：◎如說有漏，當知此亦爾。

◎如說有諍，當知有愛味、依耽嗜、世間、出世間等亦爾。

	10.三世門
	問：幾過去、過去為義？
	答：除有色根及苦根，餘有義一分。若有色根及苦根在過去，非過去為義。


	
	問：幾過去、現在為義？
	答：即如所說一分。當知即此在過去，以未來為義。又即此在現在，以過去、未來為義。


	
	問：幾現在、現在為義？
	答：一切有色根及苦根，并前所說一分。又此一分在未來，以過去、未來、現在為義。
若諸色根在未來，非未來為義；苦根亦(616b)爾。


	11.界繫門
	問：幾欲界繫、欲界繫為義？

答：四。［男、女、憂、苦］
二：欲、色界繫，欲界繫為義。［鼻、舌根］
三：欲、色界繫，欲、色界繫為義。［眼、耳、身］
二：欲、色界繫及不繫，欲、色、無色界繫及不繫為義。［喜、樂根］
七：欲、色、無色界繫及不繫，彼義亦爾。［信等五、意、捨根］
一：色界繫及不繫，一切繫、不繫為義。［未知根］
二：不繫，一切繫、不繫為義。［已知、具知根］

	12.三性門
	問：幾善、善為義？
答：八：唯善，善、不善、無記為義。［信等五、三無漏］
五：善、不善、無記，善、不善、無記為義。［苦、樂、喜、捨、意］
一：善、不善，善、不善、無記為義。［憂根］
五：無記，無記為義。［男、女、鼻、舌、身］
二：無記，善、不善、無記為義。［眼、耳］

	13.三學門
	問：幾學、學為義？如是等。

答：九：學、無學、非學非無學，以三種為義。［信等五、喜、樂、捨、意］
七：非學非無學，即以此為義。［七色根］
一：通三種，非學非無學為義。［苦根］
一：學、非學非無學，以三種為義。［憂根］
二：學，以三種為義。［未知當知、已知根］
一：無學，以三種為義。［具知根］

	14.三斷門
	問：幾見所斷、見所斷為義？如是等。

答：十四一分見所斷、一分修所斷。［七色、命、五受、意根］
十二一分修所斷、一分非所斷，謂即十四中六、及餘六。［五受、意；信等五、未知根］
餘二非所斷。［已知根、具知根］

此中有色諸根，見、修所斷為義；無色諸根，三種為義，謂見、修所斷、非所斷義。

	15.染淨門
	問：幾根於義雜染捨所顯？
	答：除諸善根；以諸善根於義清淨捨所顯故。

	16.倒無倒門
	問：幾根顛倒義？
	答：除諸善根，所有六根義。

［五受及意或眼等六根］

	
	問：幾根顛倒所依？
	答：七色根。

	
	問：幾根顛倒自性？
	答：六少分。［五受及意根少分］


	
	問：幾根顛倒對治？
	答：八根
。［信等五、三無漏根］

	17.觀過門
	問：幾根觀義過失？
	答：或八、或五、或一。


	
	問：若彼諸行亦有四德相應可得，云何唯觀為過失耶？
何者四德？
一、堅住德，謂如一蘊住經(616c)百年，若正
將御，或有過者。
二、勢力德，謂能生樂，及現清淨。
三、轉變德，謂牽引、修治、受用、棄捨，自在轉故。
四、可樂德，謂依彼處生種種著故。
→是名諸行有四德相。

答：雖有世間於彼諸法取為功德，然彼一切皆諸過失之所隨逐。

問：何等名為諸過失耶？

答：◎雖少時住，非究竟故，愛變無常現可得故，死沒無常現可得故──當觀諸行離初功德。
◎又能發生種種苦惱現可得故，種種不淨現可得故──當觀諸行離第二德。
◎又於老、病、死等不隨所欲現可得故──當觀諸行離第三德。
◎又諸糞蟲及豬犬等亦極樂著糞穢不淨現可得故──當觀諸行離第四德。

→由彼諸行離諸功德，是故一切過失相應，故應觀彼具諸過失。


(b)辨依處
	１　明二十二根為業用依處
	問：眼根誰所依處？
	答：見色依處。

	
	問：乃至意根誰所依處？
	答：各取自境之所依處。

	
	問：男女二根誰所依處？
	答：習欲依處。

	
	問：命根誰所依處
	答：乃至死有，為前時有之所依處。

	
	問：諸受根誰所依處？
	答：於諸境界可意、不可意，若愛、若恚等之所依處。

	
	問：信根誰所依處？
	答：趣入善法之所依處。

	
	問：精進根誰所依處？
	答：已入善法，恒常修習之所依處。

	
	問：念根誰所依處？
	答：正知而行之所依處。

	
	問：定根誰所依處？
	答：智見清淨之所依處。

	
	問：慧根誰所依處？
	答：煩惱永斷之所依處。

	
	問：未知欲知根誰所依處？
	答：證初、第二、第三沙門果之所依處。

	
	問：已知根誰所依處？
	答：乃至金剛喻定、無學沙門果證之所依處。

	
	問：具知根誰所依處？
	答：無間煩惱(617a)永斷作證、現法樂住、所依永滅之所依處。

	２　引經解二十二根
	辨色根
	問：世尊依何根處說如是言：「此身有色，麁滓所成，四大所造、父母不淨和合所生、種種飲食之所長養，常假覆蔽、沐浴、按摩，斷、截、破壞、散滅之法」？
答：依七色根作如是說；當知此中略說欲界有色諸根。
◎初句說彼共相。
◎第二句說彼自相。
◎次有三句說彼因相，所謂依因、生因、生已增長因。
◎次有三句說彼轉變相，謂寒所作、熱所作、勞倦所作。
◎後有四句說彼變壞相，謂初二句活位逼損所作；後二句死後所作，他故、自然故變壞，應知。

	
	辨意根
	問：世尊依何根處說如是言：「遠行、及獨
行、無身寢於窟」
耶？
答：依意根處。由於前際無始時故，遍緣一切所知境故，名為「遠行」；諸心相續一一轉故，無主宰故，名為「獨行」；無色、無見亦無對故，名為「無身」；依止色故，名「寢於窟」。

	
	辨男女根
	問：依何根處說如是言：「由八處所男為女縛，謂舞、歌、笑、睇、美顏、妙觸、祇奉、成禮」
？
答：依男、女二根。於遊戲時，由四處縛；於受用時，亦由四處。於遊戲時，身、語
、面門、眼目舒悅；於受用時，妍容、軟滑、恭事、童分。 

	
	辨命根
	問：依何根處說如是言：「眾生存活、住、持、安隱」？
答：依命根說。有諸氣息，故名「眾生」；思慮相應，故名「存活」；等餘而住，故名為「住」；增上而轉，故說名「持」；無有病惱，故名「安隱」。

	
	辨五受根
	問：依何根處說如是言：「平正受、受所攝」？
答：依喜、樂根說；望所餘受自相、共相、依止相所顯故。
如平正等，如是不平正等、非平正(617b)非不平正等，如應當知。


	
	辨信根
	問：世尊依何根處說如是言：「於如來所淨信深固，根、生、建立，一切世間若諸沙門、若婆羅門、若天魔梵，無有如法能引脫
者」？
答：依信根說。

此顯其信，於聞、思、修勝解堅固義。
又此堅固隨所信解方便顯示，謂智、生、主、淨最勝之者，尚不能動，何況凡流！
又堅固義復有差別，謂其信深固，由世間善決定勝解為出世勝解根本故，又由出世清淨勝解所建立故。
當知最初是標句，後二是釋句。

	
	辨精進根
	問：世尊依何根處說如是言：「住有勢、有勤、有勇健、堅猛，於諸善法中常不捨善軛」？
答：依精進根說。

此精進根，略顯其相差別有五：謂被甲精進、方便精進、不下精進、無動精進、無喜足精進。


	
	辨念根
	問：世尊依何根處說如是言：「念、等念、隨念、別念、不忘念、心明記無失、無忘無失法」？
答：依念根說。此差別義，如〈攝異門分〉應知。


	
	辨定根
	問：世尊依何根處說如是言：「令心住、等住、安住、與近住、調、寂靜、寂止、一趣、等持性」？
答：依定根說。此差別義，如〈聲聞地〉應知。


	
	辨慧根
	問：世尊依何根處說如是言：「簡擇法、極簡擇、遍尋求、遍伺察」？
答：依慧根說。此差別義，亦如〈聲聞地〉應知。


	
	辨三無漏根
	所餘善根，信等攝故，其差別義，無復可得。

	３　解依處之義
	約四念住辨
	問：於幾根處立身念住？
	答：七。［七色根］

	
	
	問：於幾根處(617c)立受念住？
	答：五。［五受根］

	
	
	問：於幾根處立心念住？
	答：一。［意根］

	
	
	問：於幾根處立法念住？
	答：最後八及命根。

	
	約四諦辨
	問：幾根最勝苦諦依處？
	答：九。［七色、意、命］

	
	
	問：幾根最勝集諦依處？
	答：五。［五受根］

	
	
	問：幾根滅諦依處？
	答：一切。

	
	
	問：幾根道諦依處？
	答：最後八。［信等五、三無漏根］


	
	約三業辨
	問：依幾根處善思所思？
	答：九。

	
	
	問：依幾根處善說所說？
	答：十。

	
	
	問：依幾根處善作所作？
	答：十六。
◎如是惡思所思、惡說所說、惡作所作，如應當知。


	
	約惑業等辨
	問：幾根最勝惑業依處？
	答：九。


	
	
	問：依幾根處起煩惱業？
	答：五。［五受根］

	
	
	問：依幾根處斷煩惱業？
	答：最後八。

	
	約吉祥事辨
	問：由幾根故領納一切世出世間所有吉祥？
	答：除二。

	
	
	問：由幾根故領納一切吉祥敗壞？
	答：十一。


	
	
	問：幾根能引所有吉祥？
	答：最後八。

	
	
	復次，如世尊言：「諸受欲者，略有五種作吉祥法，謂忍辱、柔和、觀人而捨、行賢善行、及不放逸。」
	云何「忍辱」？
謂由三種行相應知：一、不忿怒；二、不報怨；三、不懷惡。
若別分別，乃有十種：一、已受怨害忍；二、現前怨害忍；三、慮恐怨害忍；四、饒益怨憎忍；五、損害親友忍；六、一切怨害忍；七、一切因怨害忍；八、受教怨害忍；九、擇力怨害忍；十、自性怨害忍。
→如是一切，總說名為「耐違害忍」。

	此中，

1.「忍辱」，耐他違害；

2.「柔和」，於他不作違損。

如是名為二種差別。

	
	
	
	云何「柔和」？謂性賢善，由身、語、意將護於他，令無惱害。若他所有無罪喜樂，未生令生、生已隨護；有罪憂苦，若未生者遮令不生、若已生者方便令脫。
	

	
	
	
	◎當知「觀人」二時差別：一、攝(618a)受時；二、處置時。

於攝受時，應以五相觀察其人，然後攝受：一、由歸誠；二、由技能；三、由智慧；四、由行跡；五、由廉儉。

於處置時，亦以五相觀察其人，然後處置：一、堪處事業，置事業中；二、堪處思業，置思業中；三、堪處和業，置和業中；四、堪處護身財業，置護身財業中；五、堪處法業，置法業中。

◎「捨」略有五：一、田地捨；二、財物捨；三、隨宜捨；四、飲食捨；五、最勝捨。此中捨相、捨具名「捨」。

	
	
	
	「賢善行」者，為性於他無所違負，無所欺誑。
◎無所違負，復有五種：一、無顛倒違負；二、無委信違負；三、無承事違負；四、無契約違負；五、無他方便違負。

	
	
	
	「不放逸」者，謂修習諸善法，防護不善心，因果相屬故，俱應為彼相。

此復有五種應知：一、求財不放逸；二、守財不放逸；三、護身不放逸；四、護名不放逸；五、行法不放逸。

	
	
	如是一切，總有五力能生吉祥：一、善尸羅力；二、善朋友力；三、無弊吝力；四、可委信力；五、法力。
當知吉祥亦有五種：一、眾所愛樂；二、富貴自在；三、怨敵退伏；四、饒益所依；五、往諸善趣。
前四種力總能生起四種吉祥；第五一力，能生第五。


(c)辨證得
	1.明為緣感得
先煩惱業等
	問：幾根先煩惱業之所感得？
	答：八。［七色根、命根］

	
	問：幾根名色為緣？
	答：一。［意根］

	
	問：幾根觸為緣？
	答：五。［五受根］

	
	問：幾根策勵為緣？
	答：八。［信等五、三無漏根］

	2.明防護等
	問：幾根應防護？
	答：八。

	
	問：幾根應調靜？
	答：一。

	
	問：幾根應寂止？
	答：五。

	
	問：幾根自性調順、寂靜、寂止，復能調伏、寂靜、寂止？
	答：八。


	3.明捨棄斷退
	云何諸根「捨」？
	謂同分界地諸根滅，餘生起。

	
	云何諸根「棄」？
	謂不同分界地諸根滅，餘生(618b)起。

	
	云何諸根「斷」？
	謂斷彼繫縛一切煩惱。

	
	云何諸根「退」？
	謂世間興盛若定、若生所有失壞。

	4.明三乘根別
	問：聲聞、獨覺、菩薩諸根，有何差別？

	
	答：當知差別略有五種：
一、品類差別；

二、任持差別；

三、罥索差別；

四、正行差別；

五、證得差別。
	「品類差別」者，諸菩薩根，其性上品；聲聞、獨覺所有諸根，軟品、中品。

	
	
	「任持差別」者，諸菩薩根，一切明處善巧任持；聲聞、獨覺所有諸根，一分明處善巧任持。

	
	
	「罥索差別」者，諸菩薩根，大悲所罥；聲聞、獨覺根不如是。

	
	
	「正行差別」者，諸菩薩根，自利、利他正行現前；聲聞、獨覺所有諸根，自利現前。

	
	
	「證得差別」者，諸菩薩根，證得無上大菩提果；聲聞、獨覺所有諸根，證得下、中二菩提果。

	5.明依未至得
果時起初定喜
	問：若補特伽羅依未至定修諦現觀，彼得果時，起初靜慮喜根現前？為不起耶？
	答：有一能起；有一不起。若有利根，眾多善本之所資助，彼能現起；非餘。

	6.明入八定
	問：幾根入初靜慮？
	答：◎八。後三，一分能入、一分不能。
◎如初靜慮，第二亦爾。第三亦八
，然非即彼。第四靜慮及無色定，七根能入。後三，有一能入，有一不能。


	7.明得四果
	問：幾根得預流果？
	答：◎或一、或八。
◎或二、或九，得一來果。
◎憂根雖道所依，非道攝故，此中不取。喜根非堅住故，此亦不取。
若通取者，當增其數。


	
	問：幾根得不還果？
	答：或十一、或二。憂根道理，如前應知。
［「或十一」者：信等五、喜、樂、捨、意、未知當知、已知根；「或二」者：未知當知、已知根］

	
	問：幾根得阿羅漢果？
	答：或一、或十。


	8.釋經
	如經言：「於上解脫，希、求、憂、慼。」

	云何「希」？謂修行者作如是念：「是處眾聖能具足住。」


	
	
	「求」云何？謂修行者作如是念：「我於是處當具足(618c)住。」

	
	
	「慼」云何？謂於下劣不生喜足。

	
	
	「憂」云何？謂於無上心生思慕。

	
	此中，預流、一來，於一切種皆圓滿故，建立憂根；若不還果，雖有初二，餘二無故，不立憂根，唯善法欲。

	9.明捨根義
	問：頗有依止喜根，能捨喜根、憂根、捨根耶？
	答：有，謂依出離喜根為依止故，捨依耽嗜三根。

	
	問：頗有依止憂根，捨憂根耶？
	答：有，謂依出離為依止故，捨依耽嗜。

	
	問：頗有依止捨根，捨捨根耶？
	答：有，謂依一性捨為依止故，捨依種種性捨；無所依捨為依止故，捨依一性捨。
◎得預流果時，未知欲知根亦滅、亦捨、非起、而棄、非斷、非退。
◎得阿羅漢果時，已知根道理，應知亦爾。

	10.明練根證得
	問：幾補特伽羅有練根耶？
	答：一切有學，及無學五：退、思、護、住、堪達種性；非諸獨覺，亦非菩薩，性利根故。

	
	問：若預流者修練根時，既得練根，亦證一來果耶？
	答：證。

	
	問：亦證不還果耶？
	答：不證；對治難得故，所應得義極廣大故。

	
	問：若不還者修練根時，既得練根，亦進離欲耶？
	答：進。

	
	問：亦證阿羅漢果耶？
	答：不證；由前因故。

	
	
	◎轉根已後，一切皆證。

	
	問：何故轉根？
	答：於薄少昇進不生喜足故，為植引發勝定力故，為植多聞力故，為植論議決擇力故，為植觀察甚深法忍力故。

	11.建立菩薩三根
	問：諸菩薩未知欲知等三根云何建立？
	答：於勝解行地，建立初根；於淨增上意樂地等，立第二根；於如來地，立第三根。


	12.明三滿
	問：由幾種滿名「學滿」耶？
	答：◎由三種滿：一、根滿，謂利根；二、定滿，謂八解脫定；三、果滿，謂(619a)不還果。

◎若諸無學得有二滿：一、根滿。謂不動法；二、定滿。如前應知。一切無學，皆由果滿說名為滿。

	１３釋根不調等五句
	問：如說「諸根不調、不守、不護、不防、亦不修習」，此差別名有何義耶？
	答：1.略說由四因緣諸根名「不調伏」。

◎(1)謂簡擇力為依止故，於諸境界，若不應縱諸根之者，便起加行令不縱逸；若應縱者，便起加行縱彼諸根，護諸煩惱令不現起。
(2)斷對治力為依止故，即於如前所說境界，為性無著；為性煩惱不復現行。

◎(1)若無是四調諸根者，當知彼根名「不調伏」，由不守故、不護故、不防故、不修故。

(2)若有是四調諸根者，當知與彼四種相違，名為「調伏」乃至「修習」。

2.云何不調伏者能引眾苦？謂能生六種苦故：一、擾惱住所生苦；二、他所擯黜苦；三、他所譏毀苦；四、追悔所生苦；五、往生惡趣苦；六、生等諸苦。

3.若有諸根善調伏者，當知與此相違斷六種苦，引諸快樂。


(d)辨相攝
	1.明三界有情

攝十四根
	問：十四種根
、三聚有情，為十四攝三、三攝十四耶？
	答：三攝十四；非十四攝三，不攝何等？謂外處少分。「三聚有情」者，謂欲界、色界、無色界。

	2.明受根更相攝
	問：五根、三受，為五攝三、三攝五耶？
	答：更互相攝。

	3.明覺品攝

信等五根
	問：五根、三十七覺品法，為五攝三十七、三十七攝五耶？
	答：三十七攝五；非五攝三十七，不攝何等？謂語、業、命、喜、安、捨。如是或六或四，彼所不攝。

	4.明三無漏根

攝信等五
	問：五根、三根，為五攝三、三攝五耶？
	答：三攝五；非五攝三，不攝何等？謂意、樂、喜、捨根。

	５　明九遍知與廿二根不相攝
	(619b)問：九遍知幾根攝？
	答：(1)此九遍知，斷遍知攝故，非根所攝。
(2)A.何等為九？謂：

欲繫苦集見所斷斷，是初遍知。

色無色繫苦集見所斷斷，第二遍知。

欲繫滅見所斷斷，第三遍知。

色無色繫滅見所斷斷，第四遍知。

欲繫道見所斷斷，第五遍知。

色無色繫道見所斷斷，第六遍知。

下分結斷，第七遍知；色愛盡，第八遍知。

無色愛盡，第九遍知。
B.當知遍知略由二緣而得建立：一、通達諦斷故；二、永度界斷故。

(A)由相同分、界不同分及同分故，立二遍知；相不同分、界不同分及同分故，立四遍知。

(B)永度劣界故，立一遍知；永度中界故，立一遍知；永度妙界故，立一遍知。

	６明不共佛法
與二十二根相攝
	不共佛法，幾根攝耶？

問：諸相、隨好、力、無畏等
	答：(1&2) 諸相、隨好，舌根及四根依處所攝。何等為四？謂身根、男根、眼根、舌根。
(3)   諸佛十力，如來身中慧根所攝，及具知根。
(4&5)四無所畏，五根所攝，及即此一。

如無所畏，不護亦爾。
(6)   三種念住，非根所攝，然六根所引無貪、無瞋所攝。
(7)   大悲，亦彼所引無瞋、無癡所攝，非根所攝。
(8&9)無忘失法，如力應知。

佛一切種妙智亦爾。
(10)  永斷習氣，非根所攝，然是六根所證煩惱永斷所攝。

◎問：諸煩惱品所有麁重，阿羅漢等永斷無餘；復有

何品麁重，阿羅漢等所未能斷，由斷此故，說名如來永斷習氣？

答：異熟品麁重，阿羅漢等所未能斷，唯有如來名究竟斷。



(e)辨四食
	1.辨四食及解食義
	問：如經言：「有四種食皆能長養諸根大種。」
云何四食？云何長養諸根大種？
	答：◎段食、觸食、意思食、識食。

◎由此四種，長養五色根及意(619c)根并根所依所有大種。

	
	問：云何段食？
	答：◎諸所食噉，若能長養諸根大種；與此相違，當知非食。

◎如段食，餘食、非食，應知亦爾。

	2.辨四食資養次第
	問：段食云何能作食事？乃至識食亦爾？
	答：(1)若諸段食，能攝益識令其強盛；由此長養諸根大種亦令強盛。
(2)觸能攝受若喜、若樂、若捨一分，由此復能攝益諸識；由攝益故，復能長養諸根大種。
(3)意思為欲證得可愛境界相故，依正方便起染、不染希望喜根，緣未來境攝益於識，由此長養諸根大種。
(4)如是三食攝益其識，由體增盛及緣現在、未來生故，識復長養諸根大種。
→故立四食。

	3.辨識與意根為食
	問：云何識與意根為食？
	答：由三資持所任持故，能與後後為增盛因，令彼得生。

	4.辨三法不立食
	問：何故眠夢、梵行、等至皆能長養諸根大種，而不立食？
	答：◎有二種長養：一、攝受別義長養；二、令無損害長養。

◎眠夢等法於後長養雖能長養，於前即非，是故不立。


	5.辨命根不立食
	問：何故命根能任持身而不立食？
	答：若離於食，彼終不能長養身故。

	6.辨食麁細
	問：何等段食名麁？
	答：若非天所食。

	
	問：何等名細？
	答：諸天所食；由彼食已，即於身中便自消化，非漸次故。

	
	問：何等觸、意思、識食名麁？
	答：若在欲界。

	
	問：何等名細？
	答：若在色、無色界。

	7.釋經中四句
	問：何等名為「已生有情」？
	答：若於現在已生增長。

	
	問：何等名為「求有有情」？
	答：若有希求未來諸有。

	
	問：何等名「住」？
	答：若無損害長養。

	
	問：何等名「安」？
	答：若攝受長養。

	
	問：已生有情云何由食而得安住？
	答：如前所說道理應知。

	
	問：求有有情云何由食攝(620a)受？
	答：由三門故，二種雜染增長，謂業、煩惱二種雜染，依識而有。

由三門、雜染資長識故，諸求有者於無間生攝受餘有。

	8.辨段食作用時節
	問：段食何時建立為食？
	答：於變壞時。若
受用時，建立觸食。由彼攝受方得增益，是故段食三處所攝，謂香、味、觸，建立為食，不立色處。由彼要至味勢熟等變壞之位方損、益故。

◎或有段物，於受用時有所損害；於變壞時方能攝益，如苦辛等。
或有段物，於受用時暫為攝
益；於變壞時乃為損害，如有甘美所不宜物。

→故變壞時方立為食，非受用時。


	9.明廢立
	問：更有所餘眾多行法住因可得，謂生、先業、神通、因緣合會、離障；何故但說此四為食？
	答：◎以多分故、易覺知故、於諸念住易趣入故、於日日分易資養故，唯此四種應顯為食。


	
	
	◎那落迦中無有段食；定地諸天，亦復如是。諸那落迦多由先業力所任持而得久住，雖有廣大諸根大種損害因緣而不能死。然彼亦有諸微細風，隨入身分，以之為食；難可了知，是故不說。
 


(f)諸句
	1.約依身境界

分別色根
	問：諸根依身轉，亦依境界耶？設依境界者，亦依身轉耶？
	答：◎若根依境界，必依身而轉。
◎或有依身轉，而不依境界，謂諸有色彼同分根，以諸大種為依止故，說彼依身。


	2.約一、多依

分別諸根
	問：若諸根有所依而轉者，彼一切皆一依耶？
	答：◎或有一依，謂諸有色彼同分根。
◎或有二依，謂即有色同分諸根。
◎或有三依，所謂意根及餘無色心法諸根，在有色界；若於無色，即此諸根唯有二依。

	3.約苦等分別
	問：諸根是苦者，一切苦相合耶？設苦相合者，一(620b)切是苦耶？
	答：◎或諸根是苦、而非苦相合，謂樂根、喜根。
◎或有是苦、亦苦相合，謂苦根、憂根。
◎或有是苦、非苦樂相，謂捨根。
◎或有非苦、亦非苦相，謂後三根，苦對治故。

	4.約善等分別
	問：諸根是善，彼根引樂耶？設根引樂，彼根是善耶？
	答：◎或根是善而不引樂，謂憂、苦俱而修梵行；彼諸善根於現法中不能引樂。
◎或根引樂而非是善，謂諸無記及不善根；於現法中能引無記及染污樂。
◎或根是善亦能引樂，謂喜、樂俱修諸梵行所有善根；於現法中能引其樂。
◎或根非善亦不引樂，謂諸無記及不善根；於現法中能引諸苦。


b.攝頌
中嗢拕南曰：義、依處、證得、攝、食、由諸句。
二、總分別
	１　辨六善巧名義差別
	蘊
	復次，具足攝持一切行義；具足攝持一切行義，是故名「蘊」。

又有別義：常能增長諸業煩惱；常能增長諸業煩惱，是故名「蘊」。

又有別義：常有所為及速滅壞；常
有所為及速滅壞，是故名「蘊」。

	
	界
	發起諸法；發起諸法，是故名「界」，是牽引義。

	
	處
	能生能廣諸心、心法；能生能廣諸心、心法，是故名「處」。

	
	緣起
	由眾緣故速壞集起；由眾緣故速壞集起，故名「緣起」。

	
	處非處
	等起理趣；等起理趣是故名「處」；若非理趣，說名「非處」。

	
	根
	於見等事自在相應；於見等事自在相應，是故名「根」。

	2.辨建立六善巧意趣
	當知蘊等略由六因而得建立：謂身體建立、彼因建立、身者建立、彼轉方便建立、即於彼轉勝劣方便建立、即彼受用增上建立。

	3.顯六善巧離六邪執
	復略顯示六種善巧，當知為遣六種邪執。(620c)何等為六？一、依止邪執；二、自性自在等不平等因邪執；三、能持依止我邪執；四、彼死生轉邪執；五、彼淨不淨方便邪執；六、彼愛非愛境界受用主宰邪執。

	4.辨十種勝利
	問：觀幾勝利，分別建立簡擇諸法、修習善巧？
答：略有十種。謂：
1.當遍知薩迦耶見，分析一合之想。
2.於有法現有諦故、住故，便不誹謗。
3.自無疑惑，善答他問。未信令信，已信令增。
4.亦令如來聖教久住。
5.又當悟入緣起道理，能了釋、梵、世主、自性及士夫等非作者、無實性。
6.又令慧根增長廣大，於善不善如實了知，廣說乃至緣生差別。
7.又於善、不善法廣說乃至緣生差別，當善住念。
8.由有法隨法行故，即以住念為依止、為建立，當證善心一境之性。
9.又即以此心一境性為依止、為建立，令聖慧根當得生起。
10.依聖慧根，永斷顛倒，隨證漏盡。
→由觀如是諸勝利故，分別建立簡擇諸法、修習善巧。
 


第三章　五識身地意地決擇總辨〔結其略決〕
已略決擇五識身地、意地；於二地中餘決擇文更不復現。(620c20)
上淨下照老師 指導


釋宗證 敬編


2005/4/8








� 此即韓清淨著《瑜伽師地論科句披尋記彙編》，以下略稱《披尋記》。


� 《瑜伽師地論》卷57(大正30，620b22-24)：「等起理趣；等起理趣，是故名處。若非理趣，說名非處。」


� 按：此一說明，似異於《大智度論》卷84(大正25，651a1-13)之說：


問曰；若除佛更無如實智者，二乘云何得涅槃、大菩薩得無生忍？


答曰：如實智有二種：一者、遍滿具足；二者、未具足。具足者佛，不具足者二乘及大菩薩。譬如闇室中為有所作故然燈，所為已辦後來燈其明益增。黑闇有二分，一分初燈已除，第二分後燈所除；第二分闇與初燈明和合，若不爾，第二燈則無所用！如是二乘及大菩薩智慧雖已破無明，佛智慧所除無明分是諸人所不能除。不得言初燈無照，如是不得言二乘及菩薩智慧是遍如實智；遍如實智是佛，但如實智二乘及菩薩所共。


� 《瑜伽師地論》卷3(大正30，290a26-28)：「……二、和雜不相離，謂即此大種極微與餘聚集能造所造色處俱故，是名和雜不相離。」


� 詳見《瑜伽師地論》卷25(大正30，419b8-c10)。


� 《瑜伽師地論》卷27(大正30，434b6-12)：


又處非處善巧，當知即是緣起善巧差別。


此中差別者，謂由處非處善巧故，能正了知非不平等因果道理，則善不善法有果異熟：若諸善法能感可愛果異熟法，諸不善法能感非愛果異熟法。若能如是如實了知，名處非處善巧。


� 《瑜伽師地論》卷57(大正30，620b24-25)：「於見等事自在相應；於見等事自在相應，是故名根。」


� 《瑜伽師地論》卷98(大正30，863a13-b1)：


略由六處增上義故，當知建立二十二根。何等為六？一、能取境界增上義故；二、繼嗣家族增上義故；三、活命因緣、各別事業加行士用增上義故；四、受用先世諸業所作愛不愛果，及造新業增上義故；五、趣向世間離欲增上義故；六、趣向出世離欲增上義故。


當知此中，眼根最初、意根為後，如是六根，於取境界有增上義。


男、女二根於能繼嗣家族子孫有增上義。


命根一種，於愛命者活命因緣、各別事業加行士用有增上義。


樂最為初、捨為其後，如是五根，於其受用先業所作愛、不愛果及造新業有增上義。


信為最初、慧為其後，如是五根，於能趣向世間離欲有增上義。


未知當知、已知、具知三無漏根，於能趣向出世、離欲、最極究竟有增上義。


一切世間所現見義，其唯此量；當知是義能究竟者，無出於此二十二根，故一切根二十二攝。」


� 參照《瑜伽師地論》卷66(大正30，665c27-29)。


� 《瑜伽師地論》卷17(大正30，370b18-22)：


復次，今當略辯上所說義。云何略辯？謂諸有情有二種滿：一、增上生滿；二、決定勝滿。增上生滿者，謂往善趣。決定勝滿者，謂愛盡、離欲、寂滅、涅槃。


� 《瑜伽師地論》卷57(大正30，615c10-12)：「最後三根，由證沙門果方便而得，不由沒生。先修習力所任持故，後等流果轉盛而生；又能為緣生異熟果令轉明盛。」


� [1]《瑜伽論記》卷16(大正42，663a20-24)：


初云「未至地十一」者，


景云：謂信等五、三無漏、意、喜、捨；此乃總約欲界人作法。


問：準下問答亦有樂，何故不說？


答：假故不說。


泰云：除意取樂，順唯識論。〔可參見《顯揚聖教論》卷2(大正31，486b22-26)〕


[2]《披尋記.三》p.1878同景師。


� [1]參見《雜阿含.484經》卷17(大正2，123b20-c20)〔～A. V. 170. Bhaddaji.〕。


[2]《顯揚聖教論》卷2(大正31，486b22-26)：


建立近分及根本者：如經中說，所謂：「此身離生喜樂之所滋潤、遍滋潤、遍適悅、遍流布」者，是謂初靜慮近分。如經又說：「即此身中一切處無有少分離生喜樂所不遍滿」者，是謂初靜慮根本。


� [1]《瑜伽論記》卷16(大正42，664a8-b19)：


次云「那落迦乃至亦爾等」者，此有四句：


一者、「現、種俱成」句：「八」者，


景、基同述二解：一云：眼等五根、命、意及苦；此約六識為論。


二云：除苦取捨；此約第八作法。


景云：三藏意存於初解，戒賢同此。


基師亦言前解勝。捨受雖與第八俱恒現行而為苦映奪，如五十一文，故不取。〔參照《瑜伽師地論》卷51(大正30，580c20-21)〕又約六識作法故不取。


今尋《唯識》第五說純苦處，意地慼受兩諍：一云當名為憂；二云唯名為苦。廣破前師引此文證「餘三」定是樂、喜、憂。前師若說彼文唯說客原作「容」受，即應不說定成意根，彼六客識有時無故；又如何說定成八根？若謂五識不相續故，說憂為第八者，死、生、悶絕寧有憂根！有執「苦根為第八」者，亦同此破。設執「一形為第八」者，理亦不然，形不定故，彼惡業招容無形故。彼由惡業令五根門恒受苦故，定成眼等，由斯第八定是七八識捨。如極樂意悅名樂，如是極苦處意迫名苦。依彼釋此，捨為第八。〔參照《成唯識論》卷5(大正31，27b14-c17)〕


二者、「種、現定不定」句：除二種三：一、三無漏；二謂三受。此中泰師等云：取喜、樂、捨。


備云：取憂、喜、樂。今同備師，順《唯識論》。「所餘」則是信等五及男、女、苦。


基云：此句是種、現俱不定也，謂男、女二根現行有無不定，若種子亦不定；如文無根，根種亦被損，故不在現行不成、種一向有中攝。信五亦爾；如邪見者損伏善種，亦名不成種。此是約三種成就中文，故不在現行不成、種決定有中。於中不取苦者，已說在種、現俱成中攝故。


今則不然！信等五根及男、女雖被損伏，而種體有故，名定成種。若在悶絕位，苦根間斷，故現不成而種定有。


三者、「現定無、種不定」句：即三無漏根。


泰云：以此證知初地已上所有菩薩不受地獄真實報身，以斷惡趣業無明故；唯化身往。


勝軍解般涅槃者，無重障故，無漏種子有可生義，所以成就。


護月云：由有法爾無漏種子故，名為成就。


戒賢等說：約法爾種，同第二解；據新熏，同第一解。


四者、「現定無、種定有」句：三則憂、喜、樂。


景師等云：應言「餘二」，謂喜、樂二，地獄不起，種子成就。詳勘梵本，今不依此說。


若鬼、畜雜受苦樂處，後三亦現成，謂憂、喜、樂。準上下文，未見有說「地獄雜受苦樂之處」。


[2]《披尋記.三》pp.1879-1880：


眼等五根、命根、意根、苦根，此八現行、種子皆得成就。除後說三，現行故不成就、種子故成就；所餘或成就、或不成就，謂男女根、憂根、信等五根、三無漏根，如是一切說名「所餘」。彼現行或成就、不成就，謂男女根、憂根；彼種子或成就、不成就，謂信等五根、三無漏根，以三無漏體即是信等故。下釋言「三約現行不成就；約種子或成就、或不成就」，當知其義，通說信等。喜、樂、捨三，是前所除，名為「餘三」；此現行不成就、種子成就，由生那落迦中，唯苦受逼，故作是說。


� [1]《瑜伽論記》卷16(大正42，664c8-11)：「預流果二十，除初後二無漏；一來向及果并不還向亦容有二十：若超越中二果向，除後二無漏；若次第向，則除初後二無漏。」


[2]《披尋記.三》p.1881：「謂除未知欲知、具知根故。」


� 《瑜伽師地論》卷57(大正30，614c27-29)：「問：幾有異熟助伴？答：最後三能助有可愛異熟法令轉明盛，能感決定人天異熟。」


� 參見《瑜伽師地論》卷21(大正30，396b7-15)明「涅槃法緣」。


� [1]《瑜伽論記》卷16(大正42，665c13-28)：


五、有見無見門：


「一切非有見」者，


景云：此當小乘可見不可見門。今言「有見」者，眼根是見，色塵為境，能有他見，故名「有見」。又說「塵」言「有顯」，以諸色中色塵一種最是麁顯，故名「有顯」。亦名「有現」，色塵現影，故名「有現」；餘不爾，不名「有現」。今就此義故言：「一切非有見」，以二十二根並非有見法，故云也。


「一，有色，以有見為義」者，眼根有色則以有見色塵為義。


「及餘非有色一分」者，謂眼識及意識相應信等五、五受根、意及三無漏中亦有一分緣有見色。


基又云：此言「有見」者，正梵本也；言「可見」者，非梵本云；亦可名「有現」，「現」者則可相示現，在此彼故，如能現影，如水鏡中影像；此唯色，名「有現」。梵本有「見」、「現」二釋。然以「現」字俗本無之，今故為「見」字。


[2]另參見《披尋記.三》(p.1884)引《瑜伽師地論》卷16(大正30，363a25-b1，364b16-26)及卷65(大正30，661a23-25)釋。


� 《瑜伽論記》卷16(大正42，665c28-666a1)：「言『及餘無色無對一分』者，謂五識相應根、意識一分相應諸根緣有對；此中約障礙有對而作是說。」


� [1]《瑜伽論記》卷16(大正42，666a1-12)：


七色是有漏，取有漏境。


信等五、意、喜、樂、捨、未知，此十通漏、無漏，亦緣漏、無漏境。


苦根，若住其性，從漏生，生漏故、與漏相應故，性是有漏；據在無學離漏身起，亦名無漏；又為無漏道，故名無漏。苦根在五識，唯緣五塵，故以有漏為義。


憂根不在離漏身起，故唯有漏；通緣四諦，故以漏、無漏為境。


後二無漏根唯無漏，通以有漏、無漏為義。


「未知當知根遠沙門果」者，在見道已前；「近」者在見道十五心。


問：前三界門中，苦根唯欲界繫，何故此中通無漏？


解云：前約自性；今就相續，故無違。


[2]另參見《大毘婆沙論》卷66(大正27，342a18-24)。


� 《瑜伽論記》卷16(大正42，666a12-14)：「七色及苦取有為境性；餘十三根緣有為、無為；除命根。」


� 《瑜伽論記》卷16(大正42，666a14-b16)：


景云：「若有色根及苦根在過去，非過去為義」者，此據根在現在，緣於過去，今流過去名過去根，以過去為義。彼有色根及以苦根在現在時，不緣過去；今入過去故，不得言「過去，以過去為義」。餘有義根能三世緣，當此所說過去、現在為義。


基云：「苦根及有色七根在過去，非過去為義」者，三藏說此八根在未來、過去，皆當世有義境。然言無者，且如八根現在緣境，此根在現在，境入過去，此根第二念次境後亦入過去時，名「過去，非過去為義」。然現在同緣者同入過去，過去亦緣過去。


今解者：且如無色根在現在，現在通緣三世，過、未世義說各緣三世境。苦根等八現在中唯緣現在故，假說流過去時，勢力羸故，在未來等，故不說緣當世，如前釋。何故根、境同在現在，得緣根在現在、境入過去耶？述曰：現在色塵先入過去，未來眼根入現在；現在眼根入過去已，不能緣過去。又現在無識之根與色俱入過去，不能緣過去境。


� 《瑜伽論記》卷16(大正42，666a19-27)：


「即如所說一分」者，若意根等在現在時，緣彼未來當起之事，根流過去，境流至現，則名「過去，現在為義」。


「當知即此在過去，以未來為義」者，在現在時緣未來事，根流過去，境在未來不起，則名「過去，以未來為義」。


言「又即此在現在，以過去、未來為義」者，又如現在一念意根緣過、未境。根入過去、當境不起，則名「過去，緣過去、緣未來，現在、現在為義」。


� 《瑜伽論記》卷16(大正42，666a27-b3)：


「有色、苦，并前說一分」者，謂七色、苦、餘意根等，體在現在，一分以現在為義。「又此一分在未來，以過、未、現為義」者，又一分意根等在未來，當起緣於三世。「若諸色根在未來，非未為義；苦根亦爾」者，色根設起現在，不緣未來，故在未來，不以未來為義。


�《瑜伽論記》卷16(大正42，667b6-11)：


基云：六根是顛倒義，謂五受及意。何不言一分也。又言「六根」者，謂眼等六根；此據於境起顛倒周盡故也。倒自性，六少分，則是五受及意，故知取眼根等六為顛倒義勝。信等八能治也。


雖作是說，而說眼等色根為倒所依，故取意及五受為顛倒義者善。


� 《大正藏》原作「物」；今依宋、元、明本改為「根」〔物＝根【宋】【元】【明】(大正30，616d，n.1)〕。


� [1]《瑜伽論記》卷16(大正42，667b12-20)：


景師等云：『或八』者，信等五、三無漏。此就假、實通論。『或五』者，信等五。『或一』者，是意根，就實出體，為此別明，并於境界起厭離觀。


備師等云：『或五』者，五受根亦於前境起厭。


問：苦根五識一念不續，云何於境有厭離耶？


解云：厭離段食作不淨觀者，以於意識觀行成，設人五識對境亦厭。是故五受亦能觀境過失。


基又云：『或一』者，謂慧，能正對治也。


[2]《披尋記.三》pp.1888-1889同景師解。


� 正＝止【聖】(大正30，616d，n.2)。


� 《大正藏》原作「濁」；今依宋、元、明、宮、聖、知本及下文改作「獨」〔濁＝獨【宋】【元】【明】【宮】【聖】【知】(大正30，617d，n.2)〕。


� 《法句經》卷上〈心意品〉(大正4，563a8-9)：「獨行、遠逝，覆藏無形，損意近道，魔繫乃解。」


另參見：《出曜經》卷30(大正4，774a24-b16)，《法集要頌經》卷4(大正4，799a26-27)；《瑜伽師地論》卷19(大正30，386a20-b14)。


� 《瑜伽師地論》卷11(大正30，329c23-330a2)：


問：此貪欲蓋以何為食？


答：有淨妙相及於彼相不正思惟、多所修習，以之為食。淨妙相者，……。此復云何？謂女人身上八處所攝可愛淨相，由此八處，女縛於男，所謂歌、舞、笑、睇、美容、進止、妙觸、就禮。由此因緣，所有貪欲，未生令生、生已增長，故名為食。


� 《大正藏》原作「濁」；今依《高麗藏》(K15，1023c4)宋、元、明、宮本改作「語」〔證＝語【宋】【元】【明】【宮】(大正30，617d，n.5)〕。


� 脫＝奪【聖】【知】(大正30，617d，n.6)。


� 「五種精進」，參見：《瑜伽師地論》卷89(大正30，801c12-19)。


� 《瑜伽師地論》卷83(大正30，763a16-19)：「所言『念』者，謂住其心故。言『等念』者，謂等住其心故。如是廣說應隨九種心住差別，如〈聲聞地〉，當知其相。」


� 詳見《瑜伽師地論》卷30(大正30，450c18-451a19)明「九種心住」。


� 詳見《瑜伽師地論》卷30(大正30，451b13-23)明「四種毘鉢舍那」。


� [1]《瑜伽論記》卷16(大正42，668c5-14)：


二、約四諦辨。


景云：九根苦諦依者，即九根生死依七色、意與命。五受根為集諦依者，以受增煩惱故。一切根為滅諦依者，二十二中若是染者，是所斷故，為滅所依；若是淨者，是能治故，為滅所依。後八為道諦依，可解。


基云：苦諦勝依九者，謂七色及命、捨。集五，謂五受，果雜染本故。滅諦一切，染者斷得；淨者證得。道八可知。又解：苦諦取捨根，故集諦中除捨取意；若苦諦中不取捨受、取意根者， 即集諦取捨根。


[2]《披尋記.三》pp.1895同景師解。


� [1]《瑜伽論記》卷16(大正42，668c14-669a5)：


三、約三業辨。此中善、惡相對以辨，略不說無記。


景云：善思所思九者，信等五、三無漏根及意。亦可取信等五根、意、喜、樂、捨，以通無漏，能善思量故。善說所說十者，於前九上加憂根，以善憂根能起說故。善作所作十六者，除五受根及命根，餘十六根。問：男女二根云何名善作所作？答：以有男女根故，能斷惡修善；三無漏根雖在於定，然是出世法故亦名作所作。惡思所思者，唯取不善憂、喜、捨、意，以在意地相續思量，故除苦、樂。惡說所說亦爾。惡作所作有十三根，謂七色、五受、意根，除命根及八善根。


泰云：惡思唯依憂、苦、意根。惡說通喜故依四根。四根，惡作更加眼等五根及以命根，故依十根。


基云：善說十者，謂信等五、三無漏及意、捨。善作十六者，除男、女、憂、苦、命、意。惡思所思六，謂五受、意，取染分故；或五除捨；說亦同取，亦翻善來故。又解：善作十六者，謂眼等五、意、命、信等五、喜、樂、捨、憂。或惡思者三，唯依憂、苦、捨根。惡說謂加喜、樂根喜、樂、根＝喜根而四【甲】。惡作加眼等五及命根故十也；或并取男、女，即十二。


[2]《披尋記.三》p.1895：「依信等五、三無漏根及意九根善思所思。前說九根更復增舌，如是十根善說所說。前說九根增耳、眼、身、樂、喜、憂、捨，如是十六善作所作。惡思所思依一意根。惡說所說依意及根。惡作所作依眼、耳、身、苦、樂、憂、喜及男女根。如是差別應知。」


� [1]《瑜伽論記》卷16(大正42，669a5-9)：「四、約惑業辨故。景云：九根最勝惑業依者，謂七色根、意根及命根。此九根是生死依故。由迷生死起諸惑業。五根起煩惱業者，五受根。基云：九者，即七色及苦、憂。依五受而起煩惱業。八斷煩惱。」


[2]《披尋記.三》p.1895同景師解。


� [1]《瑜伽論記》卷16(大正42，669a10-15)：「景云：除二者，除苦、樂二根，以欲界苦、樂在於五識不能領納一切世、出世間吉祥之事；亦可除男、女二根，不能領受善吉祥故。敗壞十一者，謂眼等五根、五受根及意根。基云：除二者，謂憂、苦。敗壞十一者，謂七色、憂、苦及意、命。」


[2]《披尋記.三》p.1896同基師解。


� 參照《瑜伽師地論》卷42(大正30，525a3-13)。


� [1]《瑜伽論記》卷16(大正42，669b24-29)：


二、明防護。調上名防護。「八」者，


景云：七色及意根，以生過故，應防護之。


基云：七色及命應防。應調一者，謂意根。應寂止五者，五受根能增煩惱，故應寂止。自調調他八者，信等五及三無漏。


[2]《披尋記.三》p.1898同基師解。


� 八＝爾【元】【明】(大正30，618d，n.3)。 


� [1]《瑜伽論記》卷16(大正42，669c15-670a10)：


六、明入八定。


景云：八根入初靜慮者，未至地中喜、捨互起為二，又加意根、信等五根名八根入。以上文說依未至定取第三果，第九解脫，利人得起根本地喜；鈍人不能。若要取根本地喜名八根者，鈍人第九解脫道時不起根本地喜，應許此人七根得入初定。文說下三靜慮皆八根入，無有進退，明知八根并取方便地根。初二靜慮方便地中有喜；第三方便地中有樂、除喜，亦有八根入根本；第四已上根本、方便唯有一捨，七根能入。亦可下三定中明八根入，喜之與樂取根本地，第九解脫雖有鈍人不起根本地喜、樂，約能起者為論，故說八根。後解為勝，以下文說取預流果或一或八者，信等五、意、捨及未知。若依未至地具取八根，即應取預流果亦用八根，何加未知根方有八耶？


泰云：初定方便有捨，根本有喜；信等五、意，方便、根本并有，故言八根入。雖有樂根，微故不說。後三無漏根，聖者能入、凡夫不能入，故云「一分能入、一分不能」也。


備云：大乘道理，初二禪有其喜、樂受。然今為諸受別地，樂受在三禪，所以初二禪中不說樂受入也。言「第三亦八，然非即彼」者，除喜取樂；餘者如前。「後之五地，七根能入」者，謂信等五根、意、捨。後三不定，準前可知。


[2]《披尋記.三》p.1900：


謂意、喜、樂及信等五，如是八根入初靜慮。後三無漏，即九根分，除其捨分，餘分能入，是名「一分能入」。捨不能入，是名「一分不能入」。第三靜慮亦八根入，故言「亦爾」；然應除喜取身，說「非即彼」，由於彼地離喜寂靜，領受身樂故。第四靜慮及無色定唯信等五及與意、捨七根能入。


� [1]《瑜伽論記》卷16(大正42，670a10-15)：「七、明得四果。得預流果，『或一』者，謂未知根；此據總也。『或八』者，即信等五、意、捨及未知根；總、別合說也。『或二、或九得一來果』者，若次第人依已知根得，若超越人依未知根得，故言『或二』。二上加行信等五根及意、捨，是故成九。」


[2]依《披尋記.三》p.1901解：「一」者，為「未知欲知根」；「八」者，為「意、樂、捨及信等五」；「二」者，為「未知欲知根及已知根」；「九」者，為「初、二無漏，隨應或一，及意、樂、捨並信等五」。


� [1]《瑜伽論記》卷16(大正42，670a24-26)：「得羅漢果，『或一』者，唯據總根，謂已知根，即金剛心最後學道。『或十』者，總別合論，謂信等五、喜、樂、捨、意及已知根。」


[2]依《披尋記.三》p.1901解：「一」者，為「具知根」；「十」者，為「具知根、意、樂、喜、捨及信等五」。


� 《中阿含.210經》卷58《法樂比丘尼經》(大正1，789c9-16)〔～M. 44. CULa Vedalla sutta.〕：「…法樂比丘尼答曰：非一切樂覺欲使也；非一切苦覺恚使也；非一切不苦不樂覺無明使也。……云何苦覺非恚使耶？若求上解脫，樂求願悒悒生憂苦，是謂苦覺非恚使也。所以者何？此斷恚故。」


� 參照《瑜伽師地論》卷20(大正30，394c14-20)。


� 「種性地」乃至「到究竟地」等七種菩薩，參見：《瑜伽師地論》卷37(大正30，498a11-17)，卷49(大正30，564c28-565a10)。


� 參照《瑜伽師地論》卷23(大正30，406c10-20)明「念防護意」，與卷23(大正30，408a1-10)釋「思擇力所攝根律儀、修習力所攝根律儀」。


� [1]《瑜伽師地論略纂》卷15(大正43，212b28-c2)：


論云：「由四緣諸根名不調伏」者：「謂乃至令不縱逸」，為一；「若應縱者下至令不現起」，二；「斷對治力下至為性無著」，三；「為性煩惱不復現行」，四。此四並見解調根；下四根返解不調。


[2]《瑜伽論記》卷16(大正42，671b12-22)：


前中，「由心四因緣名根不調伏」者：此總標也，下別釋。先反解四調：「謂乃至令不縱逸」者，由聞、思慧簡擇得失，於境制根 ─ 是一因緣；「若應縱者乃至令不現起」者，久防護根，多生勞倦，暫縱取境，而護煩惱不令現起 ─ 是第二因緣；「斷對治力下至為性無著」者，由彼修慧斷對治力  ─ 是等三因緣；「為性煩惱不復現行」者 ─ 是第四因緣。次順解不調：不調是總，不守等四釋不調意。下通結調。又解：不守等四，如次配簡擇力等四因也。引苦引樂，文相可知。


[3]《披尋記.三》p.1904：「略說由四因緣等者：此四因緣謂即前說不守、不護、不防、亦不修習；有是四種，總名不調。」


� 《瑜伽論記》卷16(大正42，671b23-24)：「十四根者，除信等五、三無漏八，餘有十四，是生死依故。」


� 按：本卷此處所辨，於「百四十不共佛法」中唯缺「四一切種清淨」。詳見《瑜伽師地論》卷38(大正30，499a11-15)，與卷49-50(大正30，566c7-574b3)詳釋。


� 《瑜伽師地論》卷58(大正30，625b22-24)：「又此有漏麁重名煩惱習，阿羅漢、獨覺所未能斷；唯有如來能究竟斷，是故說彼名永斷習氣不共佛法。」


� 意近者，見《雜阿含.838經》卷30(大正2，214c25-215a3)；《雜阿含.1131經》卷41(大正2，299a17-23)〔～S. 55. 31-33. Abhisandha.〕。


� 《瑜伽師地論》卷54(大正30，599c1-5)：「長養流者：亦有二種：一、處寬遍長養流，二、相增盛長養流。初長養流唯色長養；當知由食、睡眠、梵行、等至長養諸色。餘長養流，當知亦由食故、彼所依故、修勝作意故、長時淳熟故，而得長養。」


� 若＝攝【明】(大正30，620d，n.1)。


� 參照《瑜伽師地論》卷66(大正30，664b13-16)。


� 《瑜伽師地論》卷66(大正30，664b13-24)：


復次，此中段食當言香、味、觸處所攝。何以故？由香、味、觸若正消變便能長養，不正消變乃為損減。色等餘法無有長養、損減、消變，是故說彼非段食性。若諸段物於吞咽時，令心歡喜諸根悅豫，當於爾時不名段食，但名觸食；若受用已，安隱消變，增長喜樂，於消變時乃名段食。…


� 《瑜伽師地論》卷66(大正30，664a15-b7)：


問：有七因緣任持諸行令住不壞，何故世尊但說有情由食而住？何等為七？一、生是諸行住因…；二、命根；三、食；四、心自在通…；五、因緣和合是諸行住因…；六、由善不善無記作意引發先業…；七、無諸障礙是諸行住因…。


答：雖由如是七種因緣諸行得住，然1.此四食是諸行住多分因緣，由種種門能令諸行相續而住；2.又此諸食能令有情相續而住，易取易入，乃至愚夫嬰兒等類亦能隨覺，非所餘法；3.又此諸食能令羸損諸根大種皆得增益，又令疾病亦得除愈，非所餘法；4.又有長壽諸有情類，若不得食，非時中夭；5.又此諸食令易入道，能修身等四種念住，謂一切有情食所住故。是故由此五種因緣，世尊但說一切有情由食而住。


� 《瑜伽師地論》卷5(大正30，300a16-18)：「又於那落迦受生有情有微細段食，謂腑臟中有微動風，由此因緣，彼得久住。」卷66(大正30，664a9-15)：「復次，由五相故建立任持諸法差別。何等為五？一、段食；二、觸食；三、意思食；四、識食；五、命根。若麁段食，於欲界五趣中皆現可得，此於一分各別那落迦，非大那落迦；餘食及命，遍三界中皆現可得。由於諸行假立有情，是故世尊說此諸法任持有情令住不壞。」


� 《瑜伽師地論》卷56(大正30，609c3-5)：「有識眼界名為同分，所餘眼界名彼同分；如眼界，乃至身界亦爾。」


� 《大正藏》原作「當」，今依前句及宋、元、明、宮、聖、知本改作「常」［當＝常【宋】【元】【明】【宮】【聖】【知】(大正30，620d，n.5)］。


� [1]《瑜伽師地論略纂》卷15(大正43，213c20-29)：


觀善巧十勝利者，二解：「一謂至一合之想」，第一，破我常也；二、「至便不誹謗」，破邪見謗無；三、「至已信令增」，斷疑生信；四、「至聖教久住」，正法不沒緣；五、「悟緣起理至非作者、無實性」，破作者等我；六、「慧根廣大，乃至緣生差別」；七、「乃至緣生差別，當善住念」；八、「乃至一境之性」；九、「乃至令聖慧根當得生起」；十、「至隨證漏盡」。


又解：一、除我執一合之想等；二、有法住故，便不誹謗；三、自無疑惑；四、善答他問；五、令他信；六、令教久住；下四「即」四「又」字，是故十也。


[2]《瑜伽論記》卷16(大正42，674a4-22)：


四、辨勝利：


三藏自判：一、知無我遣一合相；二、於有體法，現有自性諦實、名住自性故，便不誹謗；三、自無疑惑，正法久住；四、悟入緣起，即無作者性；五、令慧增長了緣生故；六、於善、惡、緣生差別當正住念；七、有法隨法行故；八、依正住念證善定故；九、依善定故，聖慧當生；十、依聖慧故，斷倒漏盡。


景師子注：一、薩迦耶見於聚執一，由六善巧分拆蘊等性相各異，便除身見一合之想；二、由六善巧了知有法是諦是實，除謗有心；三、由六善巧自除疑惑，乃至信增；四、令聖教久住；五、由有緣起善巧，悟入緣起，能了釋梵等非作者、無實性、計我為因名士夫等；六、令慧增長，如實了知；七、於善、不善等住念，由有法隨法行故；八、以住念為依，建立證定；九、以定為依，聖慧當生；十、依慧斷倒。


基云：一、除我執一合之想等；二、有法諦住故，便不誹謗；三、自無疑惑；四、善答他問；五、令他信；六、令教久住；下四「即」四「又」字，是故十也。


[3]《披尋記.三》(p.1913)同窺基第一解、景師子注，而個別配六善巧：第1-4勝利：蘊、界、處三善巧攝；第5勝利：緣起善巧攝；第6勝利：處非處善巧攝；第7-10勝利：根善巧攝。

